
				এই পাতাটির মুদ্রণ সংশোধন করা প্রয়োজন। 
ইদানীং কয়েক বৎসর আমি মানভূম, সিংস্কৃভূম, হাজারিবাগের বনে জঙ্গলে, ধান্যক্ষেত্রে, নদীতীরে, পৰ্বতের অধিত্যকায় ও সানুদেশে, দীর্ঘবিসৰ্পিত প্ৰশস্ত রাজপথের দুই ধারে বৃক্ষশিরে, হ্রদতড়াগে যে সকল পাখীর সন্ধান পাইয়াছি তাহা গঙ্গাতীরবত্তী বাংলার সমতল ক্ষেত্রে সচরাচর নয়নগোচর হয় না। হয়’ত ইহার নৈসৰ্গিক কারণ আছে। পক্ষিতত্বের দিক হইতে তাহ অনুধাবনযোগ্য। ঋতুবিশেষে অনুকুল আবেষ্টনের মধ্যে বিহঙ্গজীবন-লীলা পৰ্য্যবেক্ষণ করিবার সুযোগ যিনি পাইয়াছেন, তিনি এই রহস্য উদঘাটন করিতে পশ্চাৎপদ হইবেন না। বিস্ময়ের বিষয় এই যে, যে সকল পাখী আমাদের নিকট অল্পবিস্তর পরিচিত বলিয়া মনে করি, তাহদের সম্বন্ধে কতটুকু জ্ঞান আমাদের জনসাধারণ মধ্যে আছে, তাহা ভাবিবার অবসর। পৰ্য্যন্ত আমাদের থাকে না । যাহারা পাখী শিকার করেন, প্ৰধানতঃ তাহাকে খাদ্যসামগ্ৰীতে পরিণত করিবার জন্যই তাহাদের সমস্ত চেষ্টা নিয়োজিত হয়। যাহারা পাখী ধরে, তাহারা অর্থে পার্জনের জন্য শুধু সেই পাখীগুলিকে ধরিবার চেষ্টা করে, যেগুলি রূপে বা সঙ্গীতমধুৰ্য্যে নাগরিকের মনোরঞ্জন করিতে পারে। দুঃখের বিষয়, এদেশে জীববিদ্যার দিক হইতে বিহঙ্গাজীবন সম্বন্ধে আজ পৰ্য্যন্ত আমাদের কোনও প্ৰচেষ্টা পরিলক্ষিত হয় না। অথচ, আমাদের সামাজিক জীবনের কল্যাণ পাখীর উপর কতটা নির্ভর করিতেছে, তাহা কৃষিপ্রধান
পাশ্চাত্য ভূখণ্ডে শুধু যে করুণার আবেগে একদল পণ্ডিত । মণ্ডলী বিহঙ্গরক্ষার জন্য বড় বড় আশ্ৰম গঠিত করিতেছেন, L BDD DBDDDB BDB BBDDD BDBBDS DBBBD প্ৰয়াস পাইতেছেনঃ তাহা নহে; এই সামাজিক কল্যাণের দিক, এই Utility-র দিক হইতে বিষয়টি পৰ্য্যালোচনা করিলে বুঝিতে পারা যায় যে, তাহারা পক্ষিজীবনের সহিত কৃষিজ শস্ত রক্ষার কতদূর ঘনিষ্ঠ সম্বন্ধ আছে, তাহা সম্যকরূপে অবগত আছেন। কাজেই পাখীর কথা সে সব দেশে কেবলমাত্র অবসর বিনোদনের গল্প মাত্র নহে। কৃষিপ্রধান ভারতবর্ষেও পাখীর বৈজ্ঞানিক আলোচনা অত্যাবশ্যক, ইহা বিদ্বৎ সমাজে বোধ করি স্বীকৃত হইয়াছে। অফুরান বিহঙ্গকাহিনীর কোন অংশটুকু আজ। আপনাদের কাছে উপস্থিত করিব ? বিভিন্ন ঋতুতে পাখীর বিভিন্ন চিত্র আমাদের চোখে পড়ে। একবার তাহদের নীড়রচনা বা গৃহস্থালীর কথা ভাবিয়া দেখুন দিকি ? আজি সেই প্ৰজনন-ঋতু ও দাম্পত্যলীলার কথা তুলিব না। আবার এই শরৎ, হেমন্তের অবসানে, হিম ঋতুতে তাহার যাযাবরত্বের কথা ভাবিয়া দেখুন দিকি ? আসন্ন বর্ষায় আষাঢ়ের প্রথম দিবসে মেঘদূতের কবি “বিসকিসলয়চ্ছেদপাথেয়বস্তুতঃ” রাজহংসগণকে মেঘরাজ্যের ভিতর দিয়া মানস সরোবরাভিমুখে প্রয়ান করিতে দেখিয়াছিলেন। মহাকবিবর্ণিত ব্যাপারটি নিতান্ত কবিকল্পনামাত্র নহে। প্ৰতি
• রায় ডাক্তার শ্ৰীচুনীলাল বহু বাহাদুর মহাশয়ের সভাপতিত্বে
ভারতবর্ষ একেবারে জানে না যে এমন নয়। কিন্তু রাচি পাবলিক লাইব্ৰেৰী অধিবেশনে পঠিত।

